
Vèya-Marinda dou "Botyè a Tobi

groupèmin di patijan fribordzê
dè Vevè

N'alâdè pâ krêre, brâvè dzin, ke
nouthron groupèmin chè rathinbyè
tyè on kou pêr an po ke no poué-
chan no j'ingojalâ ôtyè avô la
koraye. Bin yin dè chin. No j'an
1'èpâhyo dè no rinkontra ti lè
mê po rèkordâ è mantinyi nouthron
tan bi è gale paté, le fére amâ

pê nouthrè minbro, chi lingàdzo
dè nouthrè j'anhyan.
Ma, ti lè j'an, no fîthin lè Rê,
no fan na chayête è ouna vèya-
marinda po rèkonpinchâ nouthrè
minbro.
E l'è pochin ke la châla di Ve-
nindyà ou Rèstoran dou Rivâdzo
a Vevè irè kunya le dechando 30
dè ma. To chin irè ridji pê

nouthron prèjidan Médé Hyemin dou Mont-Pélerin. Le' Botyè a Tobi

ch'ire achurâ la kolaborachyon di "Grahyà", groupèmin
dè tèàtre di Fribordzê dè Lojena ke prèjidè M. Maurice
Kolly ke l'an dzuyi por no na komèdi, in paté, bin chur,
dè Francis Broda, "Le Potyé vindji"; chè chèkàre in rèka-
thalin, li-a-the ôtyè dè mèyà por idji a dêchindre la tota

bouna marinda ke vinyê dè no chèrvi M. Monney. D'ôtra
pâ, chin no j'a fi on po dè bon chan dè vére on yâdzo on
dzudzo ônâ pêr on potyé ke demandavo tyè djuchtiche po
ch'îthre fi a dèkucheri chè tsôthè è mômenâ chin ke li-a
dedin.
Din l'achichtanthe no j'an j'ou 1 ' anà dè vêr M. è Mma

Francis Broda, prèjidan de la Chochyètâ kantonale di j'èmi
dou paté fribordzê, M. è Mma Maurice Berset, prèjidan di
Fribordzê dè Lojena, Mma è M. Remanin dè Tsathi, chekrètérp
di Takounè, chochyètâ di patijan de la Vevéje. Apri la
komèdi, di pâ chè chon forma è l'an keminhyi a veri ou chon
de la mujika. Rémon Demierre d'Urchi faji alâ la bachtrin-
ga, on-ari de la binda a Jack Hellian, Ray Ventura è Bob

Angel inthinbyo. R. Chudan

